
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
৩৬২ শ্রীহট্টের ইতিবৃত্ত তৃতীয় ভাগ-পঞ্চম খণ্ড
বিক্ষিত হন। প্রাণ বল্লভের পৌত্র লালচন্দ চৌধুরীর যত্ন ও অর্থব্যয়ে ১৮৮৩ খৃষ্টাব্দে “লালচাদ মধ্য ইংরেজী স্কুল” স্থাপিত হয়।
প্রাণ বল্লভের অনুজ দ্বীপচন্দ্র চৌধুরী নামীয় চারি খানা দাস দাসী সম্বন্ধীয় দলিল সহ বংশবিবরণ তদীয় প্রপৌত্র শ্রীযুক্ত মথুরামোহন চৌধুরী হইতে প্রাপ্ত হইয়া উপকৃত হইয়াছি। উক্ত দলিলগুলিতে ১১৯৪ সাল হইতে ১২৩০ সাল পর্যন্ত তারিখ পাওয়া যায় ৯ তাহার পুত্র প্রকাশচন্দ্র চৌধুরী নামীয় ১২৪৫ সালের সম্পাদিত অনুরূপ দুই খানা দলিলও প্রাপ্ত হইয়াছি।
পরগণা-পাগলা
দাম ও দেব বংশের কথা
পাগলার দাম ও ঘোষ বংশ তথাকার মৌলিক অধিবাসী। ভূধরদামের সন্তান গোবৰ্দ্ধন দাম
বৰ্ত্তমান বংশববর্গের প্রায় ২৮ পুরুষ পূর্বে বল্লালসেন প্রদত্ত কীৰ্ত্তিমতী১৮ গ্রাম হইতে পুরোহিত সহ পাগলাতে আগমনপূৰ্ব্বক বাস করেন। তাহার সহিত ঘোষ বংশীয় এক ব্যক্তি আসিয়াছিলেন; ইহারা উভয়েই একত্রে সেই স্থান অধিকার করিয়া লইয়াছিলেন। গোবৰ্দ্ধন দামের পুত্রের নাম নারায়ণ। নারায়ণ দামের সময়ে দেববংশীয় একব্যক্তি স্বজন সহিত পাগলাতে আগমন করিয়া স্বীয়বংশ প্রতিষ্ঠা করেন। দাম ও ঘোষ বংশীয়গণ তাহার কোন প্রকার প্রতিবন্ধকতা করেন নাই। কালক্রমে নারায়ণ দাম মৃত্যুমুখে পতিত হইলেন।
নারায়ণ দামের পুত্রের নাম জনাৰ্দ্দন । ইহার সময়ে দেব বংশীয়গণ দাম ও ঘোষ বংশের বিদ্যমান স্বীয় প্রতিপত্তি স্থাপনের কোন সম্ভাবনা নাই, দেখিয়া সদলবলে ইহাদিগকে অতর্কিতভাবে আক্রমণ করিয়া হত্যা করেন।
জনাৰ্দ্দনের স্ত্রী তখন গর্ভবতী ছিলেন। মাধবদেব নামে দামদের একটি অনুগত ভৃত্য এই বিপৎপাতে, গর্ভবতী প্রভুপত্নীর প্রাণরক্ষার্থে তাহাকে লইয়া পলায়ন পূৰ্ব্বক বরমচাল অঞ্চলে চলিয়া যায়। সেই স্থানে গর্ভবতী দাম পত্নী এক বংশ রক্ষক পুত্র সন্তান প্রসব করেন। এই পুত্র এবং তঃপর কয়েক পুরুষ পৰ্য্যন্ত সেই অঞ্চলেই অবস্থিতি করেন, কিন্তু ইহারা কেহই আপন পূৰ্ব্বনিবাস ও সম্পত্তি উদ্ধারের কথা ভুলেন নাই, কেবল সুযোগ অপেক্ষা করিতেছিলেন। পরে যখন “জোর জবরদস্থির” কাল চলিয়া গেল, ইংরেজের সুশাসনে দেশে শান্তি স্থাপিত হইতে লাগিল, তখন দাম বংশীয়গণ পাগলা অধিকার করিয়া রহিয়াছেন, যে স্থানে তাহারা নিজ শক্ৰ ৯. দাস দাসী বিক্রয়ের কয়েকখানা দলিল পূৰ্ব্বে বিষয় বিশেষের উদাহরণ স্থলে উদ্ধৃত হইয়াছে, ঐরূপ দলিল
উদ্ধৃত করা অনাবশ্যক। নির্দিষ্ট সময়ের জন্য মনুষ্য বিক্রয়পত্র পূৰ্ব্বে উদ্ধৃত হয় নাই, তাহারই উদাহরণ স্বরূপ একখানা দলিল এস্থলে উদ্ধৃত করা গেলঃ“ইয়া দকিদ্ধ শ্ৰীদ্বীপচন্দ্র রায় চৌধুরী সদাশয়েযু লিখিতং শ্রীঝাটাই চঙ্গ ও শ্রীমতী খঞ্চন দাসী সাং মৌং ভাইটগাউ দরবিনে সাং কুবাজপুর মহল খালিসা নাদাবিপত্র মিদং কাৰ্জ্জঞ্চ আগে আমরার উদর পররিস না হয় ছবর আমরার বেটা শ্রীপুরাইচঙ্গ ও শ্রীসুরাইচঙ্গ উন্মর মোঃ তপছিল তাহার খুস রজাবন্দিএ তুমার ইথানে খুদ আজির হৈয়া আজির বাহার মং ১৭ সতর রুপাইয়া লইয়া আমাদের দিয়া আমরার রাজি রফামতে এই মবলগ মজকুর খুদ তছরূপে করিয়া তারা ও আবার ফরজন্দানের নাদাবি দিলাম কাল কালা দায়া করি বাতিল" দান বিক্রি অধিকার তুমার এতদৰ্থে নাদাবিপত্র লেখিয়া দিলাম ইতি সন ১১৯৪ সাল মাহে ৭ শ্রাবণ।
তপছিল উন্মর মুদত বৈং সুরাই চঙ্গ Σ(Κ وان Co يةipx বৈং পুরাই চঙ্গ Σο ৬০ বয়স
(দক্ষিণ পার্থে শ্রীমতি খঞ্চণ ও ঝাটাইর দস্তখত ভিন্ন অক্ষরে লিখিত। বামপার্থে “গুহাই” উল্লেখে ভবানী প্রসাদ দস্থ প্রভৃতি তিনজন সাক্ষর নাম লিখিত আছে।

		 এই পাতা শেষ সম্পাদিত হয়েছে ০২:৩৫টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

